
ՀՀ կառավարության «Հայաստանի Հանրապետության կառավարության 2014 թվականի նոյեմբերի 6-ի թիվ 1244-Ն որոշման մեջ փոփոխություններ և լրացումներ կատարելու մասին» որոշման նախագծի  վերաբերյալ շահագրգիռ մարմինների առաջարկությունների և առարկություենների
	Առարկության, առաջարկության հեղինակը, ստացման ամսաթիվը, համարը
	Առաջարկության, առարկության  բովանդակությունը 
	Եզրակացություն



	ՀՀ տարածքային կառավարման և արտակարգ իրավիճակների նախարարություն

09.07.2015թ.
N 1/06.3/9514-15

	«Հայաստանի Հանրապետության կառավարության 2014 թվականի նոյեմբերի 6-ի թիվ 1244-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի 1-ին կետի 11-րդ ենթակետում նշված 08-004-0744-0002 կադաստրային ծածկագրով հողամասի սահմաններում է գտնվում Ազատանի համայնքի նոր գերեզմանոցը, որը որպես գույքային միավոր դեռևս չի առանձնացվել և չի ստացել պետական գրանցում: Այդ կապակցությամբ անհրաժեշտ է կատարել նշված հողատարածքի օտարման ենթակա մասի մակերեսի և գործող գերեզմանոցի նկատմամբ օտարման շերտի տեղադրվածության ճշգրտում: 


	Ընդունվել է: 
Օտարման գործընթացի ընթացքում կիրականացվի հողամասի չափագրում և կկատարվեն համապատասխան  ճշգրտումներ:

	ՀՀ քաղաքաշինության նախարարություն 

07.07.2015թ
N 01/11/3706-15


	առաջարկություններ և առարկություններ չկան
	

	ՀՀ կառավարությանն առընթեր անշարժ գույքի կադաստրի պետական կոմիտե

07.07.2015թ.
N ՄՍ/4317-15


	առաջարկություններ և առարկություններ չկան
	

	ՀՀ մշակույթի նախարարություն

07.07.2015թ.
N 01/14.2/3553-15


	առաջարկություններ և առարկություններ չկան
	 

	ՀՀ ֆինանսների

նախարարություն

09.07.2015թ.
N 01/11-1/17962-15


	1. Քանի որ Նախագծի նախաբանում նախատեսվում են կատարել լրացումներ և փոփոխություններ, առաջարկում ենք հղում կատարել նաև «Իրավական ակտերի մասին» ՀՀ օրենքի 70-րդ հոդվածի 2-րդ և 3-րդ մասերին:

2. Նախագծի համարակալումն անհրաժեշտ է համապատասխանեցնել «Իրավական ակտերի մասին» ՀՀ օրենքի 41-րդ հոդվածի 3-րդ մասի պահանջներին:

3. Հաշվի առնելով այն, որ հավելվածը հանդիսանում է իրավական ակտի բաղկացուցիչ մասը («Իրավական ակտերի մասին» ՀՀ օրենքի 37-րդ հոդվածի 5-րդ մաս)` անհրաժեշտ է Նախագծի 2-րդ ենթակետով խմբագրվող հավելվածը վերնագրել:

4. Հաշվի առնելով, որ Նախագծին կից  հիմնավորման համաձայն Նախագծի մեջ ներառված որոշ կետերում նշված հողերը միավորվել և ստացել են նոր ծածկագրեր և քանի որ տվյալ գույքի հետ կապված արդեն իսկ կատարվել են որոշակի գործողություններ, կազմվել է արձանագրություն և գույքի նկարագիրը չի փոփոխվել, հայտնում ենք, որ եթե այդ աշխատանքները կատարվել են մինչև սույն որոշման ուժի մեջ մտնելը և նոր ծածկագրեր սահմանվում են սույն որոշմամբ, հետևաբար, կարծում ենք, որ խնդրահարույց է հիշյալ կետերի պահանջների տարածումը մինչև սույն որոշման ուժի մեջ մտնելը ծագած իրավահարաբերությունների վրա: 


	1.Ընդունվել է , առաջարկվող փոփոխությունը կատարվել է
2.Ընդունվել է, առաջարկվող փոփոխությունը կատարվել է
3.Ընդունվել է, առաջարկվող փոփոխությունը կատարվել է
4. Ընդունվել է, կետը հանվել է, հաշվի առնելով այն հանգամանքը, որ խնդրո առարկա հանդիսացող  տարածքների նկարագրության արձանագրությունների կազմման փուլում հիշյալ հողամասերի ծածկագրերը ճշգրտվել են և տվյալ հողամասերի մասով կազմված փաստաթղթերում   արդեն իսկ նշվել են ճշգրտված՝ նախագծով առաջարկվող ծածկագրերը:
Հիմք ընդունելով վերոգրյալը, նկատի ունենալով, որ փոփոխությունները կրում են խմբագրկան բնույթ, հետադարձության նորմի սահմանումը պարտադիր չէ: 

	ՀՀ արդարադատության նախարարություն

24.08.2015թ.
 N02/14/9451-15
	1. Օրենսդրական տեխնիկայի կանոնները մասամբ պահպանված չեն: Այսպես՝ 

1) Նախագծի 1-ին կետում «ծրագրի-ծրագիր 3 շրջանակներում Հայաստանի Հանրապետության վարչական սահմաններում գտնվող որոշ տարածքների նկատմամբ» բառերն անհրաժեշտ է փոխարինել «ծրագրի Տրանշ 3-ի շրջանակներում որոշ տարածքների նկատմամբ» բառերով՝ նկատի ունենալով ՀՀ կառավարության 2014 թվականի նոյեմբերի 6-ի թիվ 1244-Ն որոշման պահանջները:
2) Նախագծի 1-ին կետի 2-րդ ենթակետի «ա.», «է.», «ը.» պարբերություններից  անհրաժեշտ է հանել «հետևյալ բովանդակությամբ» բառերը՝ նկատի ունենալով «Իրավական ակտերի մասին» ՀՀ օրենքի 70-րդ հոդվածի պահանջները:

	1.Ընդունվել է, առաջարկվող փոփոխությունը կատարվել է 
2.Ընդունվել է , առաջարկվող փոփոխությունը կատարվել է 

 


ՀՀ տրանսպորտի և կապի նախարար                      Գ. Բեգլարյան

